
Бул илимий макалада жалпы физика курсун биолог 

студенттерге багыттап окутууда физикалык түшүнүк-

төрүн калыптандыруу маселеси каралган. Биологиялык 

мазмундагы физикалык маселелер салттуу ыкмадан айыр-

маланып, студенттерге кызыктуу жана жеткиликтүү 

болуп, предметтик компетентүүлүктөрүн калыптанды-

рууга өбөлгө түзөөрү макалада көрсөтүлгөн. Бул коомдогу 

тенденциялык кубулушту изилдөөнү мезгил талап коюп 

жатат. Жыл өткөн сайын педагогикалык кесипти арка-

лаган жаштардын саны мектепте азаюууда жана ошон-

дой эле айрым бүтүрүүчүлөр жогорку окуу жайларды аяк-

тагандан кийин, башка тармактарга жумушка орношуп 

жаткандыгы көп кездешүүдө. Бул проблеманын бир тара-

бы: жогорку окуу жайларга абитуриенттерди кабыл 

алууда, алар педагогдук кесипти сүйөбү, табиятында ке-

сиптик жөндөмү барбы, эсепке алынбайт. Ал эми жогор-

ку окуу жайда студенттерди окутууда да, кесипке ба-

гыттап окутууну калыптандырууга али толук маани бере 

элекпиз. 

Негизги сөздөр: кесип, багыттап окутуу, компетент-

түүлүк, физикалык түшүнүк, модернизациялоо, биофизи-

калык мазмун, студент. 

В статье показано профессионально-направленное 

обучение и формирование физических понятий у студен-

тов биологов. Одной из таких форм связи является реше-

ние физических задач с биологическим содержанием. Ис-

пользование задач основанной на связи биологии и физики 

формирует мотивационную компетентность, ориентиро-

ванной на единстве физических и биологических законо-

мерностей природных явлений. Это требует периодиче-

ского изучения тенденций в обществе. С каждым годом 

количество молодых людей, занимающихся педагогической 

профессией, уменьшается в школе, а также становится 

все больше и больше, когда отдельные выпускники после 

окончания вузов трудоустраиваются в другие отрасли. 

Одной из сторон данной проблемы является то, что при 

приеме абитуриентов в высшие учебные заведения они не 

учитывают, любят ли они педагогическую профессию, 

имеют ли они в своей природе профессиональные навыки. 

А мы еще не уделяем должного внимания формированию в 

вузе профессионального обучения и обучения студентов. 

Ключевые слова: профессия, ориентированное обуче-

ние, компетентность, физическое понимание, модерниза-

ция, биофизическое содержание, студент. 

The article shows the professionally-directed training and 

formation of physical concepts of students of biologists. One of 

these forms of communication is the solution of physical prob-

lems with biological content. The Use of tasks based on com-

munication biology and Physics forms motivational competen-

ce, oriented on the unity of physical and biological regularities 

of natural phenomena. This requires a periodic study of trends 

in society. Every year the number of young people engaged in 

the teaching profession decreases at school, and also becomes 

more and more when individual graduates after graduation are 

employed in other industries. One of the sides of this problem 

is that when admitting applicants to higher education institu-

tions, they do not take into account whether they love the tea-

ching profession, whether they have professional skills in their 

nature. And we still do not pay due attention to the formation 

of vocational training and training of students in the Univer-

sity. 

Key words: profession, oriented learning, competence, 

physical understanding, modernization, biophysical content, 

student. 

Акыркы мезгилде студенттердин педагогикалык 

кесипке кызыгууларынын төмөндөп бара жатканды-

гы баарыбызга белгилүү. Бул коомдогу тенденция-

лык кубулушту изилдөөнү мезгил талап коюп жатат. 

Жыл өткөн сайын педагогикалык кесипти аркалаган 

жаштардын саны мектепте азайууда жана ошондой 

эле айрым бүтүрүүчүлөр жогорку окуу жайларды 

аяктагандан кийин, башка тармактарга жумушка ор-

ношуп жаткандыгы көп кездешүүдө. Бул проблема-

нын бир тарабы: жогорку окуу жайларга абитуриент-

терди кабыл алууда, алар педагогдук кесипти сүйө-

бү, табиятында кесиптик жөндөмү барбы, эсепке 

алынбайт. Ал эми жогорку окуу жайда студенттерди 

окутууда да, кесипке багыттап окутууну калыптан-

дырууга али толук маани бере элекпиз. Студенттерди 

окутуу процессинде, педагогикалык практикаларда, 

педагогдук ишмердүүлүк боюнча жөндөмүн жогору-

латууга толук маани берилбейт жана алардын да та-

биятынан кесипке болгон ички талабынын жоктугу, 

тандалган кесипке болгон терс психологиялык жаг-

дайды пайда кылат. Бул жагдайлар келечекте жарак-

сыз кадрлардын жогорку окуу жайларда даярдалып 

жаткандыгын далилдейт [5].  

Бүгүнкү күндө болуп жаткан проблеманы чечүү 

үчүн педагогдук адистикке даярдоодон мурда абиту-

риенттердин инсандык сапаттарын, кесиптик-педа-

гогдук табигый жөндөмдүүлүгүн жогорку окуу жай-

га тапшырганга чейин эле аныктоого тийишпиз, деп 

ойлойбуз. Ошондуктан жогорку окуу жайларда жал-

пы билим берүүчү дисциплиналарды кесипке багыт-

тап окутуунун маанилүүлүгү алдыңкы орунга чыгып 

жатат. Болочоктогу мугалимдерди даярдоодо, жаш-

тардын ички дүйнөсүн калыптандырууда кесипке 

карата мотивациялоо ыкмаларын пайдалануу менен 

кесиптик ишмердүүлүк сапаттарды өнүктүрүү маа-

нилүү [6].  

Жалпы физиканы окутуу процессинде биолог 

мугалимин даярдоодо кесипке багыттап окутуунун 

эффективдүүлүгүн жогорулатуунун шарттарын түзүү 

негизги маселе болуп саналат:  

- болочоктогу биолог мугалимдерин кесипке ба-

гыттап окутууда физика жана биологиянын дисцип-

линалар аралык байланышынын натыйжалуулугун 

окутуу процессинде жогорулатуу менен аны кесипке 

багыттоонун каражаты катары пайдалануу; 

- физика менен биологиянын өз ара байланы-

шындагы дүйнөгө болгон илимий көз караштык мүм-

күнчүлүктөрдү жана табият илимдеринин өнүгүшү 

үчүн методологиялык билимдердин маанисин негиз-

дөө, физикалык билимдер аркылуу биологиялык 

кубулуштарды прогноздоо менен маани-маңызын тү-

шүндүрүүнү ачуу; биологиялык процесстерди изил-

дөө үчүн физикалык методдорду колдонуу. 

Кыргыз Республикасынын рыноктук экономика-

лык өнүгүү жолун тандашы, билим берүү системасы-

нын өнүгүшүнө таасир этип жаткандыгы белгилүү. 

Ошондуктан, студенттерге көп түрдүү маалыматтар-

дын санын эмес, алардын теориялык илимий билим-

дерин жана практикалык көндүмдөрүн, педагогдук 

жөндөмдүүлүктөрүн өнүктүрүү маселелерин чечүү 

жогорку педагогикалык окуу жайларга милдеттенди-

рилип жаткандыгы белгилүү [1].  

Бул проблемалар толук кандуу биолог мугали-

мин даярдоого да тиешелүү. Мугалимдерди сапаттуу 

даярдоо жалаң гана студенттердин атайын кесиптик 

дисциплиналарды жакшы өздөштүрүүсүнө байла-

ныштуу эмес. Кесиптик дисциплиналар менен катар 

окутулуучу жалпы билим берүүчү жана табият таа-

нуу дисциплиналар, алардын ичинен өзгөчө физика-

ны өздөштүрүү менен байланышкан [5]. Себеби, фи-

зика бардык табият илимдердин негизи болуп эсеп-

телинет. Физиканын изилдөө методдорун пайдалан-

бай туруп, азыркы биологиялык түшүнүктөрдү элес-

тетүү кыйын, ошондуктан физикалык билим берүүнү 

келечектеги биолог мугалимин даярдоодо кесипке 

багыттап окутуунун мааниси зор. Жалпы физика 

курсун биология адистигине багыттап окутууда 

физиканын биологиялык процесстерге тийгизген 

таасири боюнча студенттердин аң-сезимине жет-

кирүү жана аны калыптандыруу үчүн үч методи-

калык шартты пайдаланууга болот [9]: 

  биологиялык кубулуш, процесстерди терең 

өздөштүрүү үчүн физикалык теория, закондорду пай-

далануу; 

 физиканы азыркы мезгилдеги биотехнология-

нын теориялык базасы катары пайдалануу; 

 физикалык методдордун татаал биологиялык 

системаларды изилдөөдө курал катары физиканын 

илиминин жетишкендиктерине, технологияларына 

таянуу. 

Кыргыз Республикасында физиканы окутуу ме-

тодикасы боюнча эмгектенген окумуштуулар да фи-

зиканы биология кесибине багыттап окутуу маселе-

сине өздөрүнүн изилдөөлөрүндө айрым илимий 

олуттуу ойлорду айтышкан. Тактап айтсак: Э.Мамбе-

такунов окуучулардын табигый-илимий түшүнүктө-

рүн калыптандырууда предметтер аралык байланыш-

тардын дидактикалык функцияларын аныктаган 

жана ал процессти ишке ашыруу үчүн мугалимдер 

тектеш предметтердин мазмунун билиши зарыл шарт 

экенин белгилеген [8].  

Болочоктогу биолог мугалимдерди кесипке ба-

гыттап окутуу көйгөйүн фундаменталдуу дисципли-

налар менен, анын ичинен физиканы кесипке багыт-

тап окутуу максатын көздөө маанилүү. Анткени, та-

бият илимдери табиятынан бир же тектеш илимдер 

экенин жаш мугалим билүүсү менен ал проблеманы 

окутуу процессинде бекемдеши керек. Андыктан, 

студенттер жалпы физика курсунан алган билимди 

өз практикасында пайдалануунун маанилүү экенди-

гин түшүнүүгө тийиш [3].  

Бул проблема боюнча илимий-методикалык, 

психологиялык жана педагогикалык адабияттарды 

изилдеп талдаганда төмөнкү карама-каршылыктарды 

аныктадык: биолог мугалимдердин практикалык иш-

теринде физикалык билимдердин зарыл болгондугу-

на карабастан, жогорку окуу жайларда биолог муга-

лимин даярдоодо жалпы физика курсун кесипке ба-

гыттап окутууга маани берилбей келе жаткандыгы; 

алардын физика предмети боюнча компетенттүүлүк-

төрүнүн деңгээлинин төмөндүгү; кесипке багыттап 

окутуу боюнча теориялык жана методикалык билим-

дердин жетишсиз окутулуп жаткандыгы; биология-

лык кубулуштардын маңызын түшүндүрүүдө физи-

калык методдорго, мыйзам ченемдерге таянганы ме-

нен жалпы физика курсун биологдордун адистигине 

шайкеш келтирилип окутулбагандыгы; жалпы физи-

ка курсун биология адистигине багыттап окутуунун 

зарылдыгы болгону менен аны окутуунун илимий-

методикалык деңгээлинин жеткире иштелбегени; 

Физика дисциплинасын биология кесибине багыттап 

окутуу боюнча илимий-изилдөөлөрдүн аздыгы, окуу- 

методикалык куралдардын жетишсиздиги. ж.б. 

Ушундай объективдүү карама-каршылыктардын не-

гизинде болочок биолог мугалимдердин табигый 

илимдер боюнча компетенттүүлүгүн көтөрүү макса-

тында жалпы физика курсунун кесипке багытталган 

мазмуну жана аларды окутуунун методикасын жак-

шыртуу проблемасынын үстүндө иштөө маселеси ак-

туалдуу экенин практика далилдеп жатат. 

 Жалпы физика курсун биолог студенттерге ба-

гыттап окуттуу – алардын аң сезиминде физикалык 

түшүнүктөрдү калыптандыруу менен шартталат. 

Профессор Э.Мамбетакуновдун эмгегинде көрсөтүл-

гөндөй “Эгер адам түшүнүктөрдүн маныздуу белги-

лерин билбесе, анын мазмунун түшүнбөйт [8]. Ал 

кубулуш же предмет жөнүндө ал элес гана болуп ка-

лат деген”. Ал эми физикалык түшүнүктүү калып-

тандыруу боюнча физик окумуштуулары: Э.Мамбе-

такунов, Р.Исаева ж.б токтолушкан. Булардын эмгек-

теринин түпкүрүндө физикалык билим берүүдө фи-

зикалык түшүнүктөрдү калыптандыруу маселесине 

токтолушкан. 

Физиканы курсун окутууда лекция илимий 

билимди жалпылоо формасында окутуп калыптан-

дырса, ал эми практикалык сабакта алган теориялык 

билимдерди андан ары тереңдетип, кеңейтип жана 

деталдаштырат. Демек, алган билимдерин кесиптик 

практикасында колдонуп, билгичтиктерге, көндүм-

дөргө ээ болууга тийиш. Ошондой эле студенттер 

практикалык сабактарда справочниктер, башка маа-

лымат булактарынан пайдалануу көндүмдөрүнө, 

башка түрдүү билимдер системасын өздөштүрүү 

жөндөмдүүлүктөрүнө ээ болушат [ 8]. 

Физика боюнча билим, билгичтиктерге ээ болуу 

жана алган билимдерин кесиптик практикасында, эр-

теңки адистик дисциплиналарды өздөштүрүүдө пай-

далана билүү, окуу процессинде физикалык маселе-

лерди чыгаруу ишмердигин туура уюштуруу негизги 

шарттардын бири [4].  

Студенттердин маселелерди иштөө боюнча иш-

мердүүлүктөрүн активдүү өздөштүрүү тажырыйба-

сына жана маселелерди чыгаруу көндүмүнө ээ болу-

шу кесипке багыттоого да оң тасирин тийгизет. 

Мындай учурда маселе иштөө да студенттер үчүн 

мотивациялык функциянын милдетин аткарып, пред-

меттик компетентүүлүктөрүнүн калыптанышына 

өбөлгө жаратат. Мисалга алсак, физикалык билим-

дин ролу студенттердин маселелерди чыгаруу учу-

рунда ар кандай биологиялык процесстерди түшү-

нүп, өздөштүрүүгө шарт түзүүгө, ошол эле учурда 

билимди сапаттуу өздөштүрүү кесиптик ишмердүү-

лүктү өнүктүрүү үчүн зарыл [9].  

Дисциплиналар аралык, биофизикалык мазмун-

дагы физикалык маселелер окутуу процессинде тө-

мөндөгү функцияларды аткарышы мүмкүн: окутуу-

чулук, өнүктүрүүчүлүк, тарбиялык, интегративдик, 

мотивациялык жана кесипке багыттап окутуунун да 

милдетин аткарат [7]. Жыйынтыктап айтканда оку-

туу процессинде пайдаланылган биофизикалык масе-

лелерди чыгарууда студенттер: 

 билимдерди конкреттештирүү жана системалаш-

тырууга; 

 теориялык, физикалык закондорду эксперимент-

тик жол менен биологиялык процесстерди изил-

дөөдө колдонууга; 

 физикалык закон ченемдүүлүктөрдү терең өздөш-

түрүүгө; 

 ар кандай түшүнүктөрдүн ортосундагы байла-

ныштарды түзүүгө; түшүнүктөрдүн мазмунун 

жана көлөмүн тереңдетүүгө; 

 закондорду формировкалоону өздөштүрүү жана 

түшүнүктөрдү аныктоого;  

 студенттерге ишмердүүлүктүн түрлөрүн калып-

тандырууда билимдерди кесиптик кырдаалдар 

менен байланыштырып пайдалана билүү.  

Төмөнкү биологиялык мазмундагы физикалык 

маселелерди кароого болот:  

1. Адамдын скелетиндеги (сөөктөгү) рычагдын 

саны канчага барабар? 

Жообу:200 

2. Жыландардын ички кулагы болбой турган-

дыгы белгилүү. Алар үн толкундарын кантип кабыл 

алышат? 

Жообу: боор жагы менен топурак аркылуу тер-

мелүүлөрдү кабыл алат; 

3. Эмне үчүн чиркей учканда жапан аарыдан 

дагы ичке үн чыгарат.  

Жообу: чиркейдин канатынын термелүү жыш-

тыгы аарыныкынан бир топ чоӊ; 

4. Ийнеликтин канаттарынын учтарында калы-

ӊыраак келген хитини бар. Ийнеликтин учушунда 

алар кандай роль ойнойт? 

Жообу: учуу учурунда канаттарын зыяндуу тер-

мелүүлөрдөн сактайт. 

5. Сулу (овес) эгини башка дан эгиндериндей 

катуу шамалга жапырылып калбайт 

Жообу: шамалдын багытына бурулууга жөндөм-

дүү болгондуктан шамалдын басымын азайтат. 

6.Күчтүү физикалык жумуш аткарууда адамдын 

жүрөгү минутасына 150 жолу кагат. Жүрөктүн ар 

бир кагуусунда 0,4 м бийиктикте массасы 0,5 кг га 

барабар жүктү көтөргөндөй жумуш аткарат. Ушул 

учурдагы жүрөктүн кубаттуулугун аныктагыла.  

Жообу: 4,9 Вт. 

Корутунду. Жогорку окуу жайда инновациялык 

билим берүүдө окулуп жаткан дисциплиналардын 

баардыгы кесипке багытталышы зарыл. Кесипке ба-

гыттап окутуунун принциптери боюнча тектеш пред-

меттерди окутуунун интеграцияланган формасын 

колдонуу маанилүү. Жалпы физика курсун болочок-

тогу биолог мугалимдерге кесипке багыттап окутуу – 

студенттердин атайын кесиптик предметтерин терең 

өздөштүрүүсүно шарт түзүп, болочок кесиптик прак-

тикаларында колдонуу көндүмдөрүн калыптандырат. 

Себеби физика илими табигый илимдердин фунда-

менти болгондуктан, биологиялык процесстердин 

жүрүшү физиканын теория, закондору менен түшүн-

дүрүлөт. Салттуу сабактан айырмаланган биология-

лык мазмундагы бул илимий макалада көрсөтүлгөн 

маселелер студенттердин физикалык түшүнүктөрүн 

калыптандырууга шарт түзүп, алардын физика пред-

метине болгон кызыгууларын арттырып жана пред-

меттик компетенттүүлүктөрүн калыптандырууга 

шарт түзөт. 

